
O‘QUVCHILARNI OZBEK XALQ
OGZAKI IJODI NAMUNALARI
VOSITASIDA VATANPARVARLIK
RUHIDA TARBIYALASH
PEDAGOGIK MUAMMO
SIFATIDA

Qodirqulov Nodirbek Hamroqul o'g'li
Qori Niyoziy nomidagi Tarbiya pedagogikasi
milliy instituti mustaqil tadqigotchisi

Annotatsiya: Mazkur magolada xalq og‘zaki ijodining ma’naviy-axlogiy tarbiya jarayonidagi o‘rni hamda uni umumta’lim
maktablari ta’lim-tarbiya faoliyatiga integratsiyalash imkoniyatlari yoritiladi.

ma’naviy tarbiya, axlogiy tarbiya, xalq og‘zaki ijodi, ertak, maqol, rivoyat, milliy gadriyat, pedagogika.

Abstract: This article discusses the role of folk oral literature in the process of spiritual and moral education and the
possibilities of its integration into the educational activities of secondary schools.

Spiritual education, moral education, folk oral culture, fairy tale, proverb, narrative, national value, pedagogy.

AHHOTauusa: B ctatbe paccmatpmBaeTcs posib YCTHOro HapoagHoro Teop4ecTtBa B npouecce OyxXOBHO-HPaBCTBEHHOIO
BOCMUTAHUA N BOSMOXXHOCTU ero nHTerpauun B 06pasoBaTeanyro OeATEelIbHOCTb O6I.L|,606pa3OBaT9ﬂbeIX LLIKOIT.

OyXoBHO€ BOoCnnTaHue, HpaBCTBEHHOE BOCNUTaHME, HapoaHoe YCTHOEe TBOpPYEeCTBO, CKa3ka, Nnocno-
BuUa, noBeCTBOBaHMe, HauMoHarnbHaa LLeHHOCTb, negarornka.

Har qanday davlat o'z istigbolini sog‘lom va barkamol avlod timsolida ko‘radi. Respublikamizda amalga
oshirilayotgan keng ko‘lamli islohotlar jarayonini, kuchli fuqarolik jamiyati va huquqgiy demokratik davlat
qurishdek ezgu magsadlar ro‘yobini yoshlar ishtirokisiz tasavvur etib bo‘lmaydi. Yoshlarni zamon talablari dara-
jasida ta’lim—tarbiya oldirish, vatanparvar, shu aziz Vatanga daxldorlik hissini gat’iy shakllantirish davlat siyosa-
tining ustuvor vazifasidir.

Shu jihatdan garalganda, xalq og‘zaki ijodi — asrlar davomida sayqal topgan milliy ma’naviyat manbai
sifatida — o‘quvchilarning ma’naviy-axloqiy tarbiyasini shakllantirishda begiyos tarbiyaviy vositadir. O‘zbekiston
Respublikasi Prezidentining 2023-yil 28-fevraldagi PQ—81-son qarorida ta’limda milliy gadriyatlarni uyg‘unlash-
tirish orgali yoshlarning tarbiyasiga e’tiborni kuchaytirish vazifasi belgilab qo'yilgan. Xalq og‘zaki ijodi namu-
nalari — ertaklar, maqollar, dostonlar va afsonalar — ushbu magsadga erishishda katta salohiyatga ega. Xalq
og‘zaki ijodi gadimdan yoshlar ongiga axlogiy me’yorlar, ijtimoiy fazilatlar va milliy g‘ururni singdiruvchi qudratli
vosita bo'lib kelgan.

Vatanparvarlik tarbiyasi yosh avlodni ijtimoiy faol, ma’naviy barkamol shaxs sifatida shakllantirishning
muhim tarkibiy gismi hisoblanadi. Pedagogika fanida vatanparvarlik tarbiyasi shaxsda Vatanga muhabbat,
milliy g‘urur, tarixiy xotira, madaniy merosga hurmat va fugarolik mas’uliyatini shakllantirish jarayoni sifatida
talqin etiladi.

Bu masala A. Avloniy, M. Behbudiy, Abdulla Qodiriy, Fitrat kabi jadid mutafakkirlar asarlarida alohida o'rin
tutgan. Jumladan, A. Avloniy “Turkiy guliston yoxud axloq” asarida tarbiyani millat taqdiri bilan bevosita bog‘lab,
vatanparvarlikni axlogiy tarbiyaning asosiy mezoni sifatida ko‘rsatadi.

Zamonaviy pedagog olimlar — B. Lixachyov, I. Podlasy, V. Sukhomlinskiy ishlarida vatanparvarlik tarbiyasi
shaxsning ijtimoiylashuvi, milliy o‘zlikni anglash va fugarolik pozitsiyasini shakllantirish bilan bog‘liq pedagogik
jarayon sifatida o‘rganilgan.

O‘zbekistonlik tadgigotchilardan N. Jo'rayev, R. Safarova, M. Inoyatov, A. Munavvarov vatanparvarlik tarbi-
yasini milliy gadriyatlar, tarixiy meros va xalq pedagogikasi bilan uzviy bog'‘liq holda tadqiq etganlar.

Xalq og‘zaki ijodi (folklor) asrlar davomida xalgning tarixiy tajribasi, ma’naviy qarashlari va tarbiyaviy
idealini mujassam etgan muhim manbadir. Pedagogik nugtai nazardan folklor - bu tabiiy, hayotiy va samarali
tarbiya vositasidir.

K. Ushinskiy xalq pedagogikasini bolalar tarbiyasida eng samarali vosita deb baholagan. Uning fikricha,
xalq og‘zaki ijodi bolalar ruhiyatiga yaqgin bo'lib, tarbiyaviy ta’siri kuchlidir.

O‘zbek folklorshunos olimlari — H. Zarifov, T. Mirzayev, B. Sarimsoqov, M. Afzalov xalq og‘zaki ijodini ilmiy
jihatdan o‘rganib, uning tarbiyaviy, axloqiy va estetik imkoniyatlarini asoslab berganlar.

Pedagog olimlar O. Musurmonova, D. Sharipova, S. Nishonova tadqigotlarida xalq og‘zaki ijodi vositasida
ma’naviy-axloqiy tarbiya, xususan, vatanparvarlik, insonparvarlik, mehnatsevarlik kabi fazilatlarni shakllantirish
masalalari yoritiigan. O‘zbek xalgq og‘zaki ijodining o‘quvchilarni vatanparvarlik ruhida tarbiyalashdagi ulkan
imkoniyatlarini tasdiglaydi. Mazkur manbalarni ta’lim-tarbiya jarayoniga tizimli, ilmiy asosda joriy etish peda-
gogika fanining dolzarb vazifalaridan biri bo‘lib golmoqda.

Mazkur tadgiqot metodologiyasi o‘quvchilarni o'’zbek xalq og‘zaki ijodi namunalari asosida vatanparvarlik
ruhida tarbiyalash jarayonini ilmiy-pedagogik jihatdan asoslash, uning samaradorligini oshirishga garatilgan.
Tadgiqot metodologiyasi falsafiy, umumilmiy, xususiy-ilmiy va pedagogik-amaliy yondashuvlar majmuasiga
tayangan holda ishlab chiqildi. Shuningdek, mashhur pedagog va mutafakkirlar (Abdulla Avloniy, Alisher Navoiy,
Fitrat va boshgalar) merosida vatanparvarlik,vatanga muhabbat,tarbiyasi g‘oyalari tahlil gilindi.

Pedagogika faniga oid monografiyalar, ilmiy maqgolalar, doktorlik dissertatsiyalar, xalq ijodi bo'yicha ilmiy
izlanishlar va metodik qo‘llanmalar keng gamrovda tahlil gilindi. Turli davr yashab ijod gilgan olimlarining vatan-
parvarlik tarbiyasi haqidagi fikrlari giyosiy o‘rganilib, umumiy ilmiy xulosalar shakllantirildi.

Muhokamalar va natijalar. Pedagog olimlar merosidagi vatanparvarlik tarbiyasi hagidagi g‘oyalar zamonaviy
pedagogika rivojlanish tendensiyalari bilan tagqoslandi. Xalq og‘zaki ijodidan foydalanish bo‘yicha an’anaviy
va zamonaviy yondashuvlar o‘rtasidagi farglar, o’xshashliklar va rivojlanish istigbollari anigladi. Xalq og‘zaki
ijodidan foydalanilgan dars jarayonlari(adbiyot,tarix va tarbiya) darslari kuzatilib, o‘quvchilarning emotsional-
ruhiy holati, gizigishi, vatanparvarlikka oid bo‘lgan qarashlaridagi o‘zgarishlar tahlil gilindi. O‘zbekiston va jahon
pedagogikasida xalq og‘zaki ijodi asosida vatanparvarlik tarbiyasini rivojlantirish tajribalari qiyosiy tahlil qilinib,
mahalliy ta’lim tizimiga mos keluvchi metodik tavsiyalar ishlab chiqildi.

O‘quvchilarni o‘zbek xalq og‘zaki ijodi namunalari vositasida vatanparvarlik ruhida tarbiyalash jarayonlarini
takomillashtirish bo'yicha olib borilgan ilmiy izlanishlar shuni ko‘rsatadiki, xalq ijodi namunalarida mujassam
bo‘lgan ma’naviy-axloqgiy qadriyatlar, vatanparvarlik g‘oyalari va milliy o‘zlikni anglash unsurlari o‘quvchilar tarbi-
yasida nihoyatda katta ahamiyatga ega. Xalq og‘zaki ijodi — dostonlar, rivoyatlar, ertaklar, go‘shiglar, maqollar
va matallar orqali yoshlar ongiga ona Vatanga sadogat, yurtning qadriga yetish, ajdodlar merosini asrab-avay-
lash kabi fazilatlar singdiriladi.Bugungi dunyodagi murakkab mafkuraviy vaziyat yoshlarimizda g‘oyaviy immu-
nitetni tarbiyalashni faollashtirishni talab giladi.

Shu o‘rinda, O‘zbekiston Respublikasi Prezidentining quyidagi fikrlari ayni hagiqat: “Bugun zamon shiddat
bilan o‘zgaryapti. Bu o‘zgarishlarni hammadan ham ko‘prog his qiladigan kim-yoshlar. Mayli, yoshlar o‘z
davrining talablari bilan uyg‘un bo'lsin. Lekin ayni paytda o‘zligini ham unutmasin. Biz kimmiz, ganday ulug’
zotlarning avlodimiz, degan da’vat ularning galbida doimo aks-sado berib, o'zligiga sodiq golishga undab tursin.
Bunga nimaning hisobidan erishamiz? Tarbiya, tarbiya va faqat tarbiya hisobidan” 2 48],

Bu davlat rahbarining yoshlarimizda vatanning taqdiriga mas’ullik hissini rivojlantirish va albatta, bizga yot
bo‘lgan odatlar, garashlarga nisbatan sobit e’tiqodni yaratish zarurligi haqgidagi dolzarb va hayotiy fikrlaridir.
Milliy g‘oyani yoshlarning qalbi va ongiga singdirish ta’lim-tarbiyaning turli uslub, vosita hamda shakllari orgali
amalga oshiriladi.

O'zbekiston Respublikasining “Ta’lim to‘g‘risida’gi Qonunida P! belgilangan vazifalarning to‘lagonli amalga
oshirishga erishish ham yoshlarda vatanparvarlik sifatlarini va fidoyilik xususiyatini shakllantirishda muhim omil
bo‘ladi.

Ushbu tadgiqot ishi asosida o‘quvchilarni xalq og‘zaki ijodi namunalari vositasida vatanparvarlik ruhida
tarbiyalash orqali ularda fuqarolik burchi, shaxsiy mas’uliyat hissi, Vatan taqdiriga daxldorlik tuyg‘usini
shakllantirish vazifa sifatida belgilandi va ushbu vazifani ro‘'yobga chigarishning tarixiy materiallar asosida
amalga oshirishning metodik asoslari ishlab chiqildi. Endi yangi metodlar asosida maktab yoshidagilarning

vatanparvarlik xarakterini rivojlantirish, ona-yurt taqdiri uchun mas’uliyat tuyg‘usini mustahkamlash, ularni o'z
kasbiga sadogatli va har tomonlama yetuk kadrlar etib tarbiyalash bo‘yicha aniq chora-tadbirlar ko‘rishimizni
davr, zamon talab gilmoqda.

Hozirgi davr talabi, turli axborot xurujlari sharoitida umumta’lim maktablarida o‘quvchilarni vatanparvarlik
ruhida tarbiyalashning noan’anaviy tizimini qo‘llash, faollashtirishni taqozo gilmoqda. Vatanparvarlik millatchilik
sifatida talgin gilinmasligi, vatanni asrab-avaylash har bir fugaroning majburiyati ekanligini tushuntirish muhim
vazifalardan biridir. Zero, vatanparvarlik millatchilik emas, balki umuminsoniy tuyg‘udir. Frantsuz adibi Volter
shunday degan edi: “Vatanga bo‘lgan muhabbat meni ajnabiylar yutug‘idan ko‘z yumishga majbur gilmaydi.
Aksincha, vatanga muhabbatim ganchalik kuchli bo‘lsa, vatanimni jahondagi boshqa xalglar yutuglari bilan
shunchalik boyitgim keladi.” ['*-3

Demak, o‘zligini anglagan, tarixiy xotirasi butun, mustaqil fikrlaydigan inson o'z vataniga sotqinlik gilmaydi,
balki vatan manfaatini hamma narsadan ulug‘ tutib, uning uchun jon berishga tayyor bo‘ladi. Bu esa Vatan
himoyasi chindan ham barchamizning nafaqat vazifamiz, balki sharafli burchimizga aylanib borayotganidan
yaqqol dalolat beradi. 29371

Aslida “vatan” — aniq tushuncha. U keng va tor ma’nolarda qo‘llanadi. Bir xalq vakillari jamuljam yashab
turgan, ularning ajdodlari azal-azaldan istiqgomat gilgan hududni ifodalaganda u keng ma’noga ega bo‘ladi.
Ya'ni, tili, e’tiqodi, urf-odatlari va milliy xususiyatlari bir bo‘lgan avlodlar yashayotgan jug‘rofiy muhitni “Vatan”
tushunchasi ifodalaydi. Kishi tug‘ilib o‘'sgan uy, mahalla, gishloq, shahar nazarda tutilsa, bu Vatanni tor ma’noda
tushunishdir. %+ 3!

Ma’rifatparvar Abdulla Avloniy aytganlaridek: “Har bir kishining tug'ilib o'sgan shahar va mamlakatini shul
kishining vatani deyilur. Har kim tug‘ulgan, o‘sgan joyini jonidan ortiq suyar... Biz turkistonliklar o'z vatanimizni
jonimizdan ortiq suyganimiz kabi, arablar arabistonlarini, qumlik issig‘ cho‘llarini, eskimular shimol taraflar, eng
sovuq gor va muzliq yerlarni boshqa yerlardan ziyoda suyarlar... Agar suymasalar edi, havosi yaxshi turonlik
oson yerlarga o'z vatanlarini tashlab hijrat qilurlar edi.” 6. 28]

Vatanparvarlik — kishilarning o‘z ona vatani, yurtiga muhabbati va uni asrab-avaylashga bo‘lgan intilishini
anglatadi. Vatanparvarlik barcha kishilar, xalg, millatlar uchun umumiy bo‘lgan, asrlar davomida saygallanib
kelgan umuminsoniy tuyg‘u, ma’naviy qadriyatlardan biri. Bu-vatanning o‘tmishi va hoziri bilan faxrlanishda,
uning manfaatlarini himoya qilishda namoyon bo‘ladi.

Yoshlarni vatanparvarlik ruhida tarbiyalashning magsadi ularning intellektual salohiyati, ongu-tafakkuri va
dunyogarashini yuksaltirish, mafkuraviy immunitetini mustahkamlash, xalqqa muhabbat va sadoqat tuyg‘usi
bilan yashaydigan shaxsni shakllantirishdan iborat. %!

Jamiyat rivojlangani sari muhim ahamiyat kasb etadigan ma’naviy qadriyatlardan biri — vatanparvarlik
tuyg‘usidir. Vatanparvarlik ona yurtining, xalqining tarixi va tagdiriga chuqur hurmat bilan garaydigan, Vatan
manfaatlari yo'lida fidoyilik namunalarini ko‘rsatishga qodir bo‘lgan shaxslarga xos fazilat. Vatanga, xalqqa
bo‘lgan hurmat, muhabbat, ishonch tuyg‘usi muayyan umumiy manfaatlar, magsadlar asosida shakllanib,
kishilarning galbidan chuqur o'rin oladi, faoliyatiga ta’sir qilib, ularni mas’uliyatli vazifalarni bajarishga safarbar
etadi ['** 2121 Shuning uchun ham har bir davlat o'z fugarolarida vatanparvarlikni shakllantirishga harakat qgiladi
va bu orqali ijtimoiy barqarorlikning asoslarini yaratadi.

Tarbiya vositasi — kam o‘rganilgan pedagogik kategoriya hisoblanadi. Biroq oxirgi yillarda ushbu muammoni
o‘rganish dolzarbligi oshganligini kuzatiimoqgda. Sababi maktab, o'qish, kitob, o‘gituvchi nutqi, ota-ona so‘zi
bolaga ta’sir etishning, shaxs rivojlanishi va shakllanishining asosiy omili, yagona manbai bo‘lmay qoldi.

Tarbiya usullari shaxsga pedagogik ta’sir ko‘rsatish xususiyatlarini o‘ziga jamlasa, tarbiya vositalarini
mazkur hatti-harakatlarni tashkil etishda go‘llanilishiga garab to‘rtta gismga bo‘lishimiz mumkin:

*  birinchisi, ma’naviy omillar (kitob, o‘gitlar),

» ikkinchisi moddiy buyumlar (narsalar, ko‘rgazmali qurollar, tarixiy obidalar, me’moriy inshoatlar, yodgor-
liklar, xalg amaliy san’ati namunalari),

» uchinchisi amaliy faoliyat (o‘yin, mehnat, mulogot) va
» to'rtinchisi hissiy yondashuv (nutq, his-hayajon, quvonish, zavglanish, g‘azablanish).

Tarbiya xalq og‘zaki ijodi namunalaridan foydalanishning afzalligi shundan iboratki, yuqoridagi kompo-
nentlarning barchasi xalq og‘zaki ijodi namunalari ichida mavjud hamda o‘quvchilarni vatanparvarlik ruhida
tarbiyalashda katta samara berishi ehtimoli juda yuqori.

Qadim-gadimdan dono xalgimiz yoshlar tarbiyasiga alohida e’tibor bilan garab, ularda vatanga muhabbat,
ona yurtga sadoqat, vatanparvarlik kabi tuyg‘ularni shakllantirishda turli usul va vositalardan foydalanishgan.

Chunki, vatanparvarlik kishilarning ona yurtiga muhabbati va sadogatini ifodalaydigan tushuncha bo‘lib,
umuminsoniy tuyg‘u va ma’naviy gadriyatdir. Vatan taqdiriga daxldorlik, o'z yurti tarixi va bugungi kuni bilan
faxrlanish — vatanparvarlikning asl belgisi, desak bo‘ladi.

Abu Nasr Forobiy jamiyatning ma’naviy xastaligiga nopoklik va mustamlakachilikni sabab qilib ko‘r-
satgan. 529

O'zbek xalgining tarixi shundan dalolat beradiki, o‘tmishdagi qgiyinchiliklar milliy g‘urur, yurt manfaatini
doimo ustun go‘ya olish tufayli barham topgan.

Tadqiqotni olib borish davomida xalg og’'zaki ijodi namunalari vositasida vatanparvarlik ruhida tarbiyalash
omillarini tizimlashtirdik (1.1-rasmga qarang):

O‘quvchilarni o‘zbek xalq og‘zaki ijodi namunalari vositasida )
vatanparvarlik ruhida tarbiyalashda milliy va umuminsoniy qadriyatlarni
asrab avaylash, vatanparvarlik tuyg'usini mustahkamlashga alohida
ahamiyat berish. )
~
Bugungi globallashgan dunyo tajribasi asosida O‘quvchilarni o’zbek
xalq og‘zaki ijodi namunalari vositasida vatanparvarlik ruhida
tarbiyalash metodikasini takomillashtirish.
J
O‘zbekistonning har bir fugarosi milliy mansubligidan va e’tiqodidan )
gat’i nazar, respublikamizning teng huquqli fuqarosi ekanligi,
insonparvarlik va vatanparvarlik asosida O‘quvchilarni o'zbek xalq
og‘zaki ijodi namunalari vositasida vatanparvarlik ruhida tarbiyalash
texnologiyasini takomillashtirish. )

1.1-rasm: O‘quvchilarni o‘zbek xalq og‘zaki ijodi namunalari vositasida vatanparvarlik ruhida tarbiyalash omillari

Yangi O‘zbekistonni bunyod etish jarayonida o‘quvchi-yoshlarni barkamol inson qilib tarbiyalash jami-
yatimizda olib borilayotgan keng gamrovdagi ijtimoiy, igtisodiy, siyosiy islohotlar sharoitida olib borilmoqda.
Ushbu islohotlar natijasida joriy gilingan ochiglik, shaffoflik, axborotdan erkin foydalanish siyosati ommaviy-
axborot vositalarining ta’sir doirasini kengaytirdi. Natijada jamiyatning eng faol va giziquvchan gatlami bo‘lgan
yoshlar mazmun jihatdan cheklanmagan axborotdan foydalanish imkoniyatiga ega bo‘ldilar. Ammo, asl qadri-
yatlarga da’vat giluvchi ma’lumotlar gatorida hayotimizga buzg‘unchi va tajovuzkor g‘oyalarni kirib kelishi
imkoniyatini keskin oshirdi.

Folklorshunos olimlar M.1. Afzalov, M. Murodov, G. Jahongirov, Z. Husainova, T. Obidovalar tadqiqotlarida
xalq og‘zaki ijodi janr xususiyatlari, badiiy giymati, paydo bo'lishi va taraqqiyoti hagidagi qarashlar katta ilmiy
ahamiyatga ega ekani tan olinadi. Insonning barkamolligi va uning ma’naviy gadriyatlari xalq og‘zaki ijodi orqgali
yoshlar ongida milliy va umuminsoniy fazilatlarni tarkib toptirishga xizmat qiladi. Xalq og‘zaki ijodi yoshlar hayo-
tida alohida o'rin tutadi, yoshlarga samarali tarbiyaviy ta’sir ko‘rsatib, ma’naviy va axloqiy shakllanishda katta
yordam beradi. Magollar va topishmoglar yoshlarning ma’naviy kamolotini yuksaltiishda ma’lum darajada
hissa qo‘shadi. O‘quvchi yoshlarga ko‘proq axloq va odobga oid ertak va hikoyalar aytib berish hamda ularning
mazmunini ochib berish orqali yoshlarda Vatanga muhabbat va vatanparvarlik tuyg‘ularini rivojlantirish mumkin

Mazkur tadgiqotda o‘quvchilarni o‘zbek xalq og‘zaki ijodi namunalari vositasida vatanparvarlik ruhida tarbi-
yalash masalasi pedagogik muammo sifatida ilmiy-nazariy va amaliy jihatdan tadqiq etildi. Tadgiqot jarayonida
vatanparvarlik tarbiyasining mazmun-mohiyati, uning shaxs kamolotidagi o‘rni hamda xalq og‘zaki ijodining
tarbiyaviy imkoniyatlari tizimli ravishda tahlil qilindi.

limiy adabiyotlar tahlili shuni ko‘rsatdiki, vatanparvarlik tarbiyasi yosh avlodni ma’naviy barkamol, ijtimoiy
faol va milliy o‘zlikni anglagan shaxs sifatida tarbiyalashning muhim omili hisoblanadi. O‘zbek xalq og‘zaki ijodi
— dostonlar, ertaklar, maqol va matallar, rivoyat va afsonalar — asrlar davomida xalgning vatanparvarlik, fidoyilik,
yurtga sadogat haqidagi garashlarini mujassam etgan bebaho ma’naviy merosdir.

Tadqiqot natijalari xalg og‘zaki ijodi namunalari o‘quvchilarda vatanparvarlik tuyg‘ularini shakllantirishda
samarali pedagogik vosita ekanligini tasdigladi. Xususan, folklor namunalarini ta’lim jarayoniga tizimli va
magqsadli joriy etish o‘quvchilarning Vatanga muhabbat, milliy g‘urur, tarixiy xotira va fuqarolik mas’uliyati kabi
sifatlarining rivojlanishiga ijobiy ta’sir ko‘rsatdi.

Pedagogik tajriba-sinov ishlari davomida ishlab chigilgan mashg‘ulotlar majmuasi, metodik tavsiyalar
hamda integrativ yondashuvlar Tarbiya va adabiyot darslari samaradorligini oshirishga xizmat qilishi aniglandi.
Tadgiqot jarayonida o‘quvchilarning mavzuga bo‘lgan qiziqishi, mustaqil fikrlashi va ijtimoiy faolligi sezilarli
darajada oshgani kuzatildi.

13.00.00 Pedagogika fanlari

13.00.01 Pedagogika nazariyasi. Pedagogik ta’limotlar tarixi

13.00.02 Ta’lim va tarbiya nazariyasi va metodikasi (sohalar bo‘yicha)
13.00.03 Maxsus pedagogika

13.00.04  Jismoniy tarbiya va sport mashg‘ulotlari nazariyasi va metodikasi
13.00.05 Kasb-hunar ta’limi nazariyasi va metodikasi

13.00.06 Elektron ta’lim nazariyasi va metodikasi (ta’lim sohalari va bosgichlari bo‘yicha)
13.00.07 Ta’limda menejment

13.00.08 Maktabgacha ta’lim va tarbiya nazariyasi va metodikasi
13.00.09 ljtimoiy pedagogika

07.00.00 Tarix fanlari

19.00.00 Psixologiya fanlari

01.00.00 Fizika-matematika fanlari

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari

